
শ্ৰীশ্ৰীশঙ্কৰদেৱ-মাধৱদেৱ চৰিত





আৰো যেন কথা ভৈল কহোঁ তাক শুনা।

কৰাৱে কীৰ্ত্তন একগিৰি একদিনা॥

ৰাম-ৰাম গুৰু ৰামদাস যে মাধৱ।

তিনিয়ো গৈলন্ত বৰ হুই আছে উৎসৱ॥২১॥

সিদিনা শঙ্কৰদেৱ নাহিকন্ত তথা।

শুনা অনন্তৰে তৈতে ভৈল যেন কথা॥







—প্ৰসাদ বিলোৱাত জগৰ—






ৰামদাসে মাধৱে প্ৰসাদ বিহ্লাৱন্ত৷

ব্ৰাহ্মণ সবক আগে দুইহান্তো দিলন্ত॥২২॥

পাছে গৈয়া একখান ভৈলা তাৰা দুই।

বিহ্লান্ত প্ৰসাদ দুয়ো দুই ভিতি ষাই॥

বহুসভা বিচাৰিয়া দিবাক নপাৰন্ত।

একদিশি কৰিয়া সবাকো লই যান্ত॥২৩

সকল দিনৰ ইটো নিবন্ধ আছয়।

ব্ৰাহ্মণত বিনে আগ পাছ নবাছয়॥

সিও দিনা সেহিমতে বিলান্ত দুইজনে।

ৰামদাস বাম পাশে মাধৱে দক্ষিণে॥২৪॥

পুণ্ডৰীগিৰিৰ বেটা তাৰ তিনিভাই।

উপজিলা ক্ৰোধ আগে প্ৰসাদ নাপাই৷

গৰ্জ্জি ৰামদাসক উঠিল তিনিজনে।

দেখি ৰামদাসো কোপ কৰিলন্ত মনে॥২৫॥

চাউলৰ খুখুৰি থৈয়া সভাৰ মাজত।

দান্ত কামুৰিয়া বস্ত্ৰ বান্ধে ককালত॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

